
Моныћ њзенђ књрђ бер
сере бар. Февраль ахырында
калада республиканыћ эко-
логия џђм табигый ресурс-
лар министры Ђгълђм Сад-
ретдинов рђислегендђ Чул-
пан яны территориаль ида-
рђсенећ исђп-хисап ќыелы-
шында катнашырга туры
килгђн иде. Шунда "Чаллы
су каналы" генераль дирек-
торы заманча технологиялђр
куллану турында кызыклы
гына чыгыш ясады. Комис-
сия ђгъзалары бљтен Татар-
станга њрнђк итеп куярлык
эшчђнлек белђн якыннанрак
танышырга уйладылар. Кала
хакиме Илдар Халиков та
хуплады аны. Менђ шулай,
ќђй ќитњен дђ кљтеп тормас-
тан, бер тљркем экологлар
Чаллыга килеп тљште.

"Чаллы су каналы"
бњгенге кљндђ Чаллы, Ђлмђт
калаларын, "Татнефть" џђм
"КамАЗ" ише эре компания-
лђрне эчђр вђ техник су
белђн тђэмин итеп тора.
Тњбђн Кама сусаклагычын-
нан су алучы "Белоус" ко-
рылмасы проект куђте буен-
ча илдђ беренчелђр рђтендђ.
Аныћ мљмкинлеклђре мил-
лионлы калага тђњлегенђ 1,2
миллион куб метр су биреп
торуга исђплђнгђн. Куллану-
да булган суны чистарту ко-
рылмасы да кодрђтле. Аны-
сы тђњлегенђ 850 мећ куб
метр суны сафландырып
Чулман елгасына агыза. Бел-

гечлђрнећ ђйтњенђ караган-
да, елгага тљшњче суныћ
сыйфатына тел-теш тидерер-
лек тњгел.

Предприятиенећ баш
экологы Флюра Мингатина
"Чаллы су каналы"ныћ Чул-
ман яны тљбђгендђ табигать
байлыкларыннан файдала-
нучы ић эре предприятие
икђнлеген искђртеп њтте.
Моннан тыш ул тирђ-як мо-
хитне савыктыруга ић књп
акча кертњчелђрдђн санала.
Соћгы љч елда предприяти-
енећ экологик хђлне тотрык-
лыландыруга 161 миллион
сум акча тотуы шуны рас-
лый. Тик шундый чыгым-
нардан соћ да хђл ителми
кала торган бер мђсьђлђ бар.
Ул чистарту корылмалары
янђшђсендђ туплана торган
калдык лђм. "Белоус" су
ќыйгычы эшлђњ дђверендђ
монда шулкадђр књлђмдђ
каты калдык тупланган ки,
аны ќир эченђ књмеп тђ,
башкача файдаланып та бе-
терерлек тњгел. Былтыр
предприятие, 289 тонна
икенчел чимал тапшырып,
1,5 миллион сумлык табыш
алган. Ђмма шул ук вакытта
ул соћгы љч елда ќитештерњ
калдыкларын кабат файдала-
нуга бирњ љчен ђзерлђњ яки
аларны књмњгђ 35 миллион
сум акча чыгарып салган.
Шул акчаныћ 28,8 миллионы
нђкъ менђ лђмнђн котылу
љчен тотылган.

Дљрес, хђзер бу юнђ-
лештђ заманча эш итњ юлын
тапканнар. 2006-2007 еллар-
да киптерелгђн лђмне ком-
таш карьерларына салуда за-
манча технологиялђр кулла-
нуныћ ућай нђтиќђсе хакын-
да авыз тутырып сљйлђргђ
була. Моныћ љчен Алмания-
нећ HILLER фирмасы
ќиџазлары эшкђ ќигелгђн.
Менђ шул эшчђнлек арка-
сында калдыклар тупланган
мђйданны ун мђртђбђ ке-
черђйтњгђ ирешкђннђр.
Хђзер механик сусызланды-
ру цехында тђњлек саен 100
тонна лђм киптерелђ. 2006
елда Кама бистђсе янындагы
карьерга 157 тонна калдык
тњгњ юлы белђн ике гектар
ќирне ђйлђнешкђ кайтарып
биргђннђр. 2007 елда ул
мђйданнар тагын да књбрђк
булган. Киптерелгђн лђм са-
лынган карьерныћ љстенђ
ућышлы туфрак ташып, њлђн
чђчелђ џђм шул рђвешле ул
ќир хуќаларына тапшыры-
ла. Бу максатка тотылган
барлык акча 54,5 миллион
сум тђшкил итђ.

Чаллы су каналында рес-
публиканыћ бу юнђлештђге
бер генђ предприятиесендђ
дђ ђлегђ кулланылмый тор-
ган тагын бер тђќрибђ бар.
Биредђ лђмнђн бњленеп чык-
кан метан газын ќыеп, эчке
ихтыяќлар љчен тота башла-
ганнар. Ел дђвамында њз ко-
тельныйларындагы казан-
нарны ќылыту љчен 1,5 мил-
лион куб метр метан ягыл-
ган. Бу – предприятиенећ
газга булган ихтыяќын яр-
тылаш каплау дигђн сњз.
Министр ассызыклаганча,

Лђмне... киптерђлђр Бензинмы,
биогазмы?

Беренче караш
Атмосфера џавасына

пычратучы буларак транс-
порт чаралары Европада бе-
ренче урынны алып тора.
Бњген без сулый торган џава-
га элђккђн углекислый газ-
ныћ 90 процентыннан арты-
гы транспорт љлешенђ туры
килђ. Ќитмђсђ, ул чималны
ић књп сарыф итњче дђ.
Ђйтик, илдђге энергия бай-
лыкларыныћ 32 проценты
транспорт чараларын тђэмин
итњгђ тотыла. Статистика бу-
енча, илдђ чыгарылган бар-
лык нефть чималыныћ 67
проценты транспорт ягулы-
гы ќитештерњ љчен тотыла.

Шућа књрђ дђ бљтен
дљньяда углеводород чима-
лыннан аертылып алына тор-
ган гадђти ягулык урынына
экологик яктан зарарсызрак
ягулык уйлап табу џђм кулла-
ну турында сњз алып баралар.
Аћа ирешелсђ, тирђ-як мо-
хитне саклау џђм энергия
байлыкларын экономиялђњ
бурычы тормышка ашырыла-
чак. Ђлеге юлда беренче
урында биоягулык тора. Ник
дигђндђ, аны бит аяк астын-
да ќир "пычратып" яткан ти-
рестђн дђ алырга мљмкин.
Нђкъ менђ шул рђвешле ягу-
лык ќитештереп, шђхси ху-
ќалыкларын ќылылык,
электр энергиясе џђм кайнар
су белђн тђэмин итњне ќайга
салучылар Россиядђ дђ бар.
Бњген 30га якын эремљгезле
терлекчелек фермасында
шундый 20 биогаз ќайланма-
ларыныћ эшлђве билгеле. Бер
яктан, биокалдыклардан ары-
ну ќае ачылса, икенче яктан,
акчаны да янга калдыра.

Биоягулыкныћ тљрлђре
књп. Бездђ ђлегђ аны ти-
рестђн эшлђњ ысулын њзлђш-
терергђ тырышалар. Дђњ-
лђтнећ Лицензияне нигезлђњ
материаллары буенча эколо-
гик экспертиза бњлеге баш-
лыгы Флорид Гайсин сњзлђ-
ренђ караганда, республика-
да ел саен 12 миллион тонна
књлђмендђ биокалдык бар-
лыкка килђ. Аларныћ 10
миллионы терлекчелек, кош-
чылык калдыклары, ягъни
гап-гади тирес. Шуны эш-
кђртергђ љйрђнсђк, аннан
биогаз гына алынып кал-
мыйча, файдалы ашлама да
ќитештерергђ мљмкин бу-
лыр иде, ди белгеч. Монда
тагын бер нђрсђне исђпкђ
алырга кирђк. Эшкђр-
телмђгђн тирес табигать то-
рышы љчен зур зыян салу
белђн яный икђн.

– Тњбђн Новгород љлкђсе
белгечлђре тикшеренњлђр
њткђреп шундый нђтиќђгђ
килгђннђр: биогаз алганнан
соћ калган ашламаларны
файдалану нђтиќђсендђ
игенчелек ућышын 5-6 тап-
кырга кадђр арттырырга
мљмкин, – дип сљйли Флорид
ђфђнде. – Шундый ашлама-
дан файдалану књпкђ отыш-
лырак џђм табышлырак та.

Европа иллђре арасында
биогаз куллану буенча Гер-
мания лидерлыкка чыккан.
Ђлеге ил законнары буенча
кырларга эшкђртелмђгђн ти-
рес чыгару катгый рђвештђ
тыела икђн. Биредђ дњрт
йљздђн артык биогаз ќайлан-
масы файдаланыла.

Швециядђ 2005 елда,
дљньяда ић беренчелђрдђн
булып, биогаз ягучы поезд

МЂСЬЂЛЂГЂ ИКЕ КАРАШ

Электр энергиясеннђн, ќылылыктан башка бњгенге
тормышны књз алдына да китереп булмый. Техника,
технология њскђн саен, кешенећ яшђњ шартлары да
ђйбђтлђнђ. Ђмма икенче яктан белгечлђр чаћ суга: эко-
логиягђ џђм кеше сђламђтлегенђ китерелђ торган
зыян књлђме кљннђн-кљн арта бара.

уйлап табылган. Ул биогаз
ярдђмендђ эшли торган ике
двигатель ярдђмендђ хђрђ-
кђткђ килђ. Илдђге сигез
йљзгђ якын автобуста да
шундый ук ќайланма ур-
наштырылган. Бњгенге кљн-
дђ Швециядђге транспорт-
ларныћ биш проценты био-
газга књчерелгђн.

Швейцариядђ дђ халык-
ка хезмђт књрсђтњче Volvo
џђм Scania компаниялђренећ
автобуслары шулай ук био-
газ белђн эшли.

Бљекбритания котель-
ныйларыныћ 40 процентын
биогазга књчерњ мђсьђлђсе
хљкњмђт югарылыгында ка-
ралган.

Бњген Россиядђ ике мећгђ
якын эре терлекчелек комп-
лексы џђм кошчылык фабри-
касы эшлђп килђ. Белгечлђр
фикеренчђ, алардагы ти-
рестђн ел саен 60 миллиард
кубометр књлђмендђ метан
алырга мљмкин булыр иде. Ђ
аны яндыру нђтиќђсендђ
сђгатенђ 190 миллиард кВт
књлђмендђ электр энергиясен
ќитештерергђ мљмкин.
Шуныћ љстенђ иген ућышын
књтђрњгђ булышырлык 140
миллион тоннага якын ашла-
ма эшлђп чыгару мљмкинле-
ген дђ онытмаска кирђк.

Флорид Гайсин ђйтњен-
чђ, хђзерге вакытта респуб-
ликада биогаз ќайланмала-
ры ђлегђ књрсђтмђ данђдђ
генђ. Узган елныћ август
аенда, Мђскђњнећ "Сигнал"
ширкђте белђн берлектђ, Буа
районында 20 кубометр сы-
ешлы газ суырту ќайланма-
сын куярга карар кылынган.
Моннан тыш республика-
ныћ Экология џђм табигый
байлыклар министрлыгы
тђкъдиме белђн Байлар Са-
басындагы 15 мећ баш мљ-
гезле эре терлеккђ исђплђн-
гђн дућгыз фермасында био-
газ ќайланмасын урнашты-
ру љчен Проект эшлђнеп ята.
Авыл-хуќалыгы џђм азык-
тљлек министрлыгы белђн
берлектђ, Чехословакия ќи-
тештерњчелђре белђн эшлек-
ле сљйлђшњлђр алып барыл-
ганлыгы хакында да ђйтеп
њтте Флорид ђфђнде. Шушы
кљннђрдђ алар Татарстанга
килеп чыгарга тиеш.

– Каты-кљнкњреш кал-
дыклары полигоннарында да
биогаз эшлђњ љчен чимал
ќитђрлек, – ди белгеч. Шул
ућайдан Самосыр чњплеген
рекультивациялђњ буенча
Германиянећ Саксония ќире
белђн килешњ тљзелгђн.
Ђлеге проектны тормышка
ашыру љчен 230 мећ евро
акча кирђк булачак.

Европаныћ књп кенђ ил-
лђрендђ, биогаздан тыш,
башка тљр ягулыклар да
ќитештерелђ. Аларныћ
бљртекле культуралардан
алына торганы да бар. Татар-
станда да ТР Президенты
Минтимер Шђймиев књрсђт-
мђсе нигезендђ, Россиядђ бе-
ренчелђрдђн булып, биоэта-
нол заводы тљзелеп ята. Ђлеге
проект республика љчен 400
миллион еврога тљшђчђк.

Икенче караш
Тђћкђнећ ике ягы булган

кебек, биоягулык булдыру
мђсьђлђсенђ карата да ике
тљрле караш яшђп килђ. Бер-
иш белгечлђр традицион ди-
зель џђм мотор ягулыгына
караганда, биологик чимал-

ны эшкђртњдђн барлыкка ки-
терелгђн ягулык экологиягђ
џђм кеше сђламђтлегенђ
књбрђк зыян салырга мљмкин
дигђн фикергђ килгђннђр.
Беренчелђрдђн булып ђлеге
фикер Миннесот университе-
ты галимнђре авызыннан
яћгыраган. Алар ягулык бђя-
се белђн тирђ-як мохиткђ ки-
терелђ торган зыян књлђмен
чагыштырып караганнар.

Тикшерњчелђр АКШ-
ныћ тирђ-як мохитне саклау
агентствосы тарафыннан
эшлђп чыгарылган компью-
тер программасы нигезендђ
бензинныћ организмга кара-
та булган зыяны белђн бер-
лектђге њзкыйммђте бер гал-
лонга 0,71 доллар туры ки-
лњен ачыклаган. Ђ биоягу-
лыкныћ њзкыйммђте исђ,
нинди ысул белђн эшлђп чы-
гарылуына карап, 0,72 дол-
лардан алып 1,45 долларга
кадђр тђшкил итђ икђн. Мон-
дый нђтиќђлђр кайбер бел-
гечлђрнећ: "Биоягулыкка
књчњ – нђтиќђле тњгел", –
дигђн хафалы уйларын
кљчђйткђн генђ. 2008 елгы
мђгълњматлар, биоягулык
чималы итеп файдалану
нђтиќђсендђ, бљртекле куль-
тураларныћ бђялђре артуы
хакында сљйли.

Миннесот экологлары
фикеренчђ, биоягулыкка
књчњ башка тљр проблемалар
да китереп чыгара ала.
Ђйтик, чђчњлек ќирлђренђ
кытлык туарга мљмкин. Ђ ул
урманнарны кисњгђ барып
тоташмас дип кем ышанды-
рып ђйтђ ала?

Биоягулыкныћ ућай як-
лары хакында фикер йљрткђн
вакытта књпчелек аны кулла-
нудан атмосферага чыгары-
ла торган парник газлары-
ныћ књлђме аз булуга басым
ясый. Ђмма белгечлђр аныћ
тискђре йогынтысы булуын
да инкарь итми. Ђйтик, био-
ягулык љчен њстерелђ торган
бљртекле культураны соста-
вында азот џђм аммиак бул-
ган ашлама белђн эшкђртеп
торырга кирђк. Ђ ђлеге аш-
ламаныћ бер љлеше соћын-
нан џавага бњленеп чыгачак.
Шуннан соћ ђлеге бњлендек
калдыкларын ќил ђйбђтлђп
кенђ торак пунктларга, ке-
шелђр яши торган районнар-
га тарата. Нђтиќђдђ, берен-
чедђн, сђламђтлеккђ зыян
килсђ, икенчедђн, ђлеге хђл
ягулык бђясенећ књтђрелњ-
енђ китерђ.

"Proceedings of the Na-
tional Academy of Sciences"
журналында дљнья књргђн
тикшеренњ нђтиќђлђрендђ,
биоягулыктан файдалану,
нђкъ бензиннан файдалан-
гандагы кебек њк астма, хро-
ник бронхит кебек катлаулы
чирлђр барлыкка китерђ,
йљрђктђ џђм њпкђдђ њзгђ-
решлђр башлана, хђтта ке-
шенећ кисђктђн генђ њле-
менђ дђ сђбђпче була ала,
диелђ.

Бу мђсьђлђгђ дљньяда
никадђр ђџђмият бирелњен
раслау љчен шуны гына ђйтњ
дђ ќитђ. Бљекбританиядђ
хљкњмђт каршындагы яћа
типтагы ягулыкны файдала-
ну буенча махсус комиссия
оештырылган. Ђлеге комис-
сия белгечлђре, биоягулык-
ныћ нђтиќђлелеген конт-
рольдђ тоту юллары эшлђн-
ми торып, аны куллану
књлђмен киметњне талђп итђ.
Алар фикеренчђ, бљртекле
культураларны чђчњ љчен
урманнарны кискђн очракта,
џавага шактый парник газ-
лар чыгу, ягулык љчен бензин
џђм газ куллануга караганда
да књбрђк таралачак.

Чулпан ХЂЙРУЛЛИНА

ЯЋАЛЫК ЭЗЕННЂН

Татарстанда экология куркынычсызлыгы, таби-
гатьтђн файда књрњ џђм санитар-эпидемиологик хђлне
яхшырту максатыннан оештырылган ведомствоара
комиссиянећ чираттагы утырышы Чаллыда њтте.

чаллылар шул кадђр табигый
газны янга калдырып, књпме
акчага экономия ясаганнар.

– Табигый газга бђялђр
котырып њскђн бу заманда
ягулыкны яћа чыганакларын
эзлђњ џђм файдалану аерата
мљџим, – диде Ђгълђм Кыя-
мович, бу мђсьђлђгђ тљрдђш
башка предприятиелђрнећ
дђ игътибарын юнђлтеп.

Флюра ханым исђ респуб-
лика кунакларын янђ бер
яћалык белђн таныштырды.
Алар, Казан галимнђре белђн
берлектђ, ќыелган лђм кал-
дыкларын авыл хуќалыгында
файдалану буенча да эзлђнњ-
лђр башлап ќибђргђннђр.
Аныћ нђтиќђсе 2010 елда
билгеле булачак. Ђлегђ пред-
приятие хезмђткђрлђре суныћ
торышын яхшырту љчен њз
кулларыннан килгђннећ ба-
рысын да эшлђргђ тырыша.
Алар хђтта Чулманда балык
њрчњдђ дђ њзлђрен ќаваплы
саный. Ел саен елгага 2 мил-
лион сумлык балык маймыч-
лары ќибђрелђ.

– Без килђчђктђ дђ тирђ-
як мохитне сафландыру мак-
сатыннан чыгып эшлђргђ
уйлыйбыз. Тик бу зур чы-
гымнар сорый торган эш.
Моныћ белђн чын-чынлап
шљгыльлђнгђн коллектив-
ларга хљкњмђт ягыннан да
ярдђм булсын иде. Экологи-
яне савыктыру љчен инвес-
тиция салу табигать турын-
да кайгырту гына тњгел, ха-
лыкныћ сђламђтлеге турын-
да да кайгырту ул, – дип
сњзен йомгаклады баш эко-
лог.

Рђис
ЗАРИПОВ

Мал асрау буенча рес-
публикабыз башка тљбђклђр
белђн чагыштырганда алдын-
гылар рђтендђ. Ђмма шуныћ
нђтиќђсендђ тупланган тирес
эскертлђрен тулаем файдала-
ну, ни кызганыч, зур масш-
табларда ќайга салынмады.
Аларны да  сулыклар янына
чыгарып ташлауны кулайрак
књрђлђр. Ясалма ашламалар-
га караганда табигый гумус-
ны кулланып ќитештергђн
азык-тљлекнећ экология
ягыннан отышлы икђнен
џђркем белђ югыйсђ. Ти-
рестђн џђм башка органик
калдыклардан яхшы ућыш
бирђ торган туфрак ђзерлђњ
технологиялђре бар. Аћла-
вымча, белгечлђр андый
эшне башлап ќибђрергђ ђзер.
Шуларныћ берсе белђн 2006
елныћ кљзендђ, экология про-
блемаларына багышланган
халыкара фђнни конферен-
циядђ танышу насыйп булган
иде. Галимђ ханым Россия
Авыл хуќалыгы фђннђре
академиясе составындагы
фђнни-тикшеренњ институты
планы буенча органик кал-
дыклардан биогумус ђзерлђњ-
нећ республикабыз шартла-
рына кулай технологиясе
љстендђ эшли икђн. Энтузи-
аст ул чакта шул  технологи-
яне тормышка ашыруда га-
мђли эшлђр башлап ќибђр-

Калифорния кунакларын
Татарстан ят итђ

гђн иде. Ул аны вермикульту-
ра технологиясе (вермитех-
нология) дип атый. Ясалма
шартларда  органик калдык-
ларны њзенећ организмында-
гы микрофлора ярдђмендђ
биогумуска ђйлђндерњче,
ќитез суалчаннар њрчетњдђн
гыйбарђт ул. Бу технология
мохитне тулысынча сафлан-
дыруга илтђ. Шуныћ љстенђ,
экологик яктан куркынычсыз
азык-тљлек ќитештерњ мљм-
кинлеге туа. Кызганыч ки,
ђлеге галимђ ханым, яше ќи-
теп, лаеклы ялга чыккач, ул
эшлђгђн лабораториянећ те-
масы њзгђртелде. Хђзер анда
њсемлеклђрне химик ысул
белђн саклау темасы љстен-
лек алды.

Югыйсђ биогумус кул-
лану азыкныћ сыйфатын ях-
шырта: мђсђлђн, карабодай-
да рутинныћ књлђме 1,2 про-
центка, бђрђћгедђ крахмал
1,6 процентка арта. Ђ бодай
орлыгында авыр металлар-
ныћ књлђме 26 процентка,
карабодайда 25 процентка,
бђрђћгедђ 32 процентка тик-
ле кими икђн. 1 тонна ти-
рестђн 0,6 тонна биогумус
џђм 0,1 тонна суалчан био-
массасы (чип-чиста протеин,
икенче тљрле ђйткђндђ, менђ
дигђн аксым, аны кошчылык
фабрикаларына яисђ балык
њрчетњ хуќалыкларына са-

тып була) алу мљмкинлеген
истђ тотканда, бу технологи-
янећ бар яклап отышлы икђ-
нен аћлап буладыр.
Ќљмџњриятебез хуќалыкла-
рында хђзерге кљнгђ тиклем
ќыелган тирестђн вермитех-
нология нигезендђ алынган
биогумусны 5 млн гектар
чђчњлек мђйданда ашлама
сыйфатында файдаланып
булачак. Андый чиста "кара
балчык"ны калада яшђгђн
гљл њстерњчелђр дђ бик телђп
алыр иде.

Бу юлларны укучы, ав-
торныћ шул суалчаннарны
књргђне бармы, ђллђ бу
љлкђдђ китаплар џђм газета-
лардан гына укып акыл
љйрђтђ микђн, дип уйлавы да
ихтимал. Њзем яхшы белмђ-
гђн нђрсђ турында сњз куер-
тырга яратмыйм. Суалчан-
нар мђсьђлђсендђ дђ њземне
профан дип исђплђмђс идем.
Бер ел чамасы љй шартла-
рында АКШныћ Калифор-
ния штатыннан килеп чык-
кан суалчанкайларны асрап
караган идем. Алар ќитеш-
тергђн искиткеч чиста биогу-
муста помидор, борыч џђм
башка яшелчђлђрнећ њсенте-
лђрен њстердем. "Љйдђ тирес
белђн чуалуына гаилђ ђгъза-
лары ничек чыдаган?" дип
аптырамагыз. Абзыегыз бу
очракта еллар буена ман-
сардада ќыелып яткан иске
газеталарны гына кулланды.
Суалчан затлары кђгазьне
бик яратып ашый. Башта га-
зеталарны гына агач тартма-
га турап сала идем. Соћын-
нан књрдем: турап бирњнећ

кирђге дђ юк икђн. Газетаны
тыгызлап тутырганда алар-
ны кат саен дымландыру џђм
аннан соћ ул кара балчыкка
ђверелгђнче су сибеп  тору
гына зарур икђн. Суалчаннар
газета арасында яшђп,
кђгазьне кимерђ џђм шунда
рђхђтлђнеп њрчи.

Ђлбђттђ, зур књлђмнђрдђ
биогумус булдыру љчен ки-
тапханђлђрдђге иске газета-
ны ќиткерђ алмассыћ. Ђ ти-
рес дип атала торган чимал
"аяк астында" ята. Тирес кы-
яфђтендђге акча бит ул!
Иренми "иелеп ал гына"!
Ягъни урман џђм авыл хуќа-
лыкларыныћ органик кал-
дыкларын биология ниге-
зендђ гумуска књчерњ – био-
конверсияне оештырып ќиб-
ђрергђ генђ кала. Эшсезлеккђ
юлыккан авыл халкыныћ
билгеле бер љлешен эш белђн
тђэмин итњнећ бер варианты
бу. Эшне башлап ќибђргђндђ
биогумусныћ њзкыйммђте
тонна љчен мећ сум чамасы
булса, ќитештерњ ќайга са-
лынгач, ул љч мђртђбђ ки-
мергђ тиеш. Чыгымнарны
каплау љчен ел ярым вакыт
ќитђчђк. Бу саннарны юга-
рыда искђ алган ханымныћ
теге фђнни форумдагы докла-
дыннан алдым.

Вермитехнологияне
авыл шартларында гамђлгђ
кертњ телђге булган укучыла-
рыма белгечнећ реквизитла-
рын да бирермен. Галимђнећ
эш башлап ќибђрергђ телђк
белдергђн шђхеслђргђ ярдђм
итђчђгенђ џич шиклђнмим.

 Ким ШАКИРОВ

ТЂКЪДИМ

Ќир-анабызны џђм сулыкларны бозу белђн генђ чик-
лђнмичђ, сулаган џаваны да агулый торган тагын бер
чыганак бар. Сњзем дистђ еллар буена ќыелган йљз
мећнђрчђ тонналы тирес таулары хакында.

Зиратны
тикшерделђр
ХЂТЕР

Ун ел инде Чаллыда
язын џђм кљзен зират-
ларда Хђтер кљне њт-
кђрелђ.

Шушы ућайдан шђџђр
башкарма комитеты ќитђк-
чесе Вђсил Шђйхразиев њзе
дђ каберстаннарныћ бњгенге
хђле белђн танышып чыгуны
кирђк санады. Татар зира-
тында булганнан соћ, ул би-
редђ йљз метрлап юлга ас-
фальт салу љчен мљмкинлек
табарга вђгъдђ бирде. Ђ пра-
вославие динендђгелђр књ-
мелђ торган каберстанны ка-
рагач, башкарма комитет
рђисе Чаллыда крематорий
тљзњ кирђклеге турында сњз
кузгатты. Вђсил Шђйхрази-
ев Чаллы коммуналь хуќа-
лык предприятиесе директо-
рына каберлђрне тђртипкђ
китерергђ књрсђтмђ бирде.
"Кадерсезлђнгђн каберлђр
турында йђ анда књмелгђн-
нђрнећ туганнарына хђбђр
итђргђ, яисђ предприятиенећ
њз кљче белђн аларны ќыеш-
тырырга кирђк", – диде баш-
карма комитет рђисе.

Шђџђр хакимияте Хђтер
кљнендђ халыкны махсус ав-
тобуслар белђн тђэмин итњ
хђстђрен књрђ. Шђџђрдђн 15
минут саен китеп торучы
транспорт бакыйлыкка
књчкђннђрнећ "мђћгелек
йортларын" тђртипкђ ките-
рергђ телђгђн џђркемне џич-
бер борчусыз зиратларга ки-
тереп ќиткерђ.

Балга
алданып
ХАТ

Еллар њткђн саен, Бљек
Ватан сугышы елларын
књз алдыннан кичереп
торабыз. Тљшлђргђ дђ
кергђли. Ачлыкны ќићђр
љчен адђм баласы
нђрсђлђр генђ эшлђмђде
ул елларда.

Шул авыр заманда
ђнилђр табигать байлыкла-
рыннан оста файдалана иде.
Яз ќитњ белђн, юага (кыргый
суган) китђбез. Болыннардан
су киткђч, май, июнь айла-
рында юа котырынып њсђ.
Без, Лаеш районыныћ Шу-
ран авылы тирђсендђге Кама
елгасы болынлыкларына
бара идек. Кайсы вакытта
књрше тирђлђр белђн унар
кеше ќыела. Барыбызга да
ќитђ. Ђни, юаны турап,
књкђй белђн куша да сумса
пешерђ иде.

Кљзен Олы елгадан Са-
ескан тавы (Сорочьи Горы)
авылы янына барып милђш,
балан ќыя идек.

Ул тирђдђге елгалыкта
бер куаклык бар. Аны "Шо-
мыртлык" дип атыйлар. "Ка-
шан" дип тђ ђйтђлђр. Кай-
чандыр шул исемдђге
шђџђрчек булган бу якларда.

Бер ќђйне мин, Мансур,
Сљнгать џђм тагын берничђ
малай шул "Шомыртлык"ка
юл тоттык. Урманлыкныћ
эченђрђк њтеп керсђк,
књрђбез, бер карт имђн бота-
гында бњрек кадђр кыргый
умарта (шљпшђлђрнећ) оясы
эленеп тора. Сљнгать ђйтђ:
"Монда бал бар", – ди. Бу
ояны кулга тљшерњ љчен
џљќњмгђ књчтек. Янђсе, агач-
ка менеп, ояны бђреп тљше-
рђбез дђ туйганчы бал ашый-
быз. Моныћ шљпшђлђр оясы
икђнен чамаласак, янына
килмђс идек. Балалык –
юлђрлек бит. Ояга якынаю-
га, шљпшђлђр тузына башла-
ды. Љстђн, астан очыналар.
Агач башыннан тљштек тђ
болай исђп иттек: имђн
тљбенђ ут яксак, алар читкђ
качачак, шул вакытта ояны
бђреп тљшерербез. Шулай
азаплана торгач, ояны "ђсир-
лек"кђ алдык. Ђмма анда бал
тапмадык. Аныћ каравы,
кортлар чагып, књзлђребез,
яћакларыбыз шешенеп бет-
те.

Рафаэль САЛЬМУШЕВ

